
 лютага 2007 г.  у  мінскай сядзібе Бела- 
 рускага   Народнага   Фронту  адбыўся 
 варштат (семінар)  для  ўдзельнікаў мі- 

нулай выбарчай кампаніі і абраных дэпутатаў 
мясцовых     Саветаў     дэпутатаў,  
якія  пайшлі  на  выбары пад роз- 
накаляровымі   дэмакратычнымі 
сцягамі.   Зацікаўленасць у ажыц- 
цяўленні  гэтага  праекта выказа- 
лі  кіраўнікі Звязу Гарадоў і Муні- 
цыпалітэтаў Чэшскай Рэспублікі, 
а  каардынацыю паспяхова здзей- 
сніў Яўген Фурс. 
     З’ехаліся  прадстаўнікі  ўсіх  рэгіёнаў  Бела- 
русі.   Магілёўшчыну прадстаўлялі старшыня 
Магілёўскай   абласной   арганізацыі   Партыі 
БНФ Рыгор Кастусёў, намеснік старшыні Ма- 
гілёўскай  абласной арганізацыі   і  старшыня 
Магілёўскай   гарадской  арганізацыі  Партыі 
БНФ Віталь Макаранка,   дэпутат Брылеўска- 
га  сельскага  Савета дэпутатаў Магілёўскага 
раёна Ала Яцкова  і  былы кандыдат у дэпута- 
ты Магілёўскага абласнога Савета  дэпутатаў 
Мікола Яцкоў. 

     Ад  беларускай  Асацыяцыі  дэпутатаў  мяс- 
цовых  Саветаў  выступіў  намеснік  старшыні 
Партыі БНФ Алесь Міхалевіч,  які акрэсліў сі- 
туацыю ў  Беларусі пасля мясцовых выбараў і 
даў агульны накірунак размове. 
    Змястоўнымі былі выступленні чэшскіх сяб- 
роў.  Старшыня Звязу Гарадоў  і  Муніцыпалі- 

 тэтаў Чэшскай Рэспублікі,  дэпутат Еўрапейс- 
 кага Парламента Олдрых Уласак спыніўся на 
 дзейнасці  Еўрапарламента па падтрымцы дэ- 
 макратыі на мясцовым узроўні ў Беларусі. Ві-  
 цэ-старшыня ЗГіМ ЧР Ярамір Ех прэзентаваў 
 кнігу “Чэшскі досвед - трансфармацыя на мя- 
 сцовым узроўні”.  Эксперт  Міжнароднага  ад- 
 дзела ЗГіМ ЧР  Габрыэла Германава прадста- 
 віла новы праект “Падтрымка рэгіянальнага   
 і  гарадскога  развіцця  ў  Беларусі”.  Кіраўнік   
 Заканадаўчага  аддзела ЗГіМ ЧР  Лукаш Ваня 
 зрабіў  экскурс  у  гісторыю і напомніў пра рэ- 

 форму дзяржаўнага кіравання ў Чэшскай Рэс- 
 публіцы. 
      Чэшскі  позірк на беларускую праблематы- 
 ку падаўся нам цікавым,  змястоўным  і  свое- 
 часовым.  Такія сустрэчы, без сумневу, павін- 
 ны мець працяг. 
                                                  Мікола ЯЦКОЎ. 

Ала Яцкова, Ярамір Ех, Олдрых Уласак і Мікола Яцкоў. 

Цікавая размова: 
Рыгор Кастусёў 

і Габрыэла Германава. 

Віталь Макаранка: 
“Старадаўняй  

Крывіцкай Пагоні  
не спыніць, не разьбіць, 

не стрымаць!” 

Яўген 
Фурс 

чыра  кажучы,  вельмі здзіві- 
 лася,   калі  27  лютага  атры- 
мала  на  нашай  пошце   кан- 

верт,  на  якім у зваротным адрасе 
значылася: “Амбасада ЗША”. Але 
здзіўленне  маё  яшчэ  больш павя- 
лічылася, калі  з  канверта з’явіла- 
ся запрашэнне на абед  --  з амбаса- 
дарам  ЗША  ў  Беларусі   спадары- 
няй Карэн Сцюарт.  Вядома ж,  ка- 
лі запрашаюць,  трэба ехаць.  Тым 
больш,   што  такое  запрашэнне  ў 
маім жыцці здарылася ўпершыню. 
А тут як раз на падыходзе жаночы 
дзень  8  Сакавіка   --  вось  і  будзе 
што ўспомніць з нагоды. 
     У  Мінску  амерыканс- 
кая  Амбасада,   што  сха- 
валася   за   Сувораўскім 
вучылішчам, знайшлася 
хутка.     Праз   некаторы 
час   пад’ехаў   мікрааўто- 
бус “Ford”,  падышлі яш- 
чэ некалькі запрошаных, 
і  мы  падаліся за Мінск -  
у  вядомыя ўсім Раўбічы. 
Чым вядомыя?    Па-пер- 
шае, выява гэтых мясцін 
змешчана на беларускай 
грашовай     купюры     ў  
5.000 рублёў, а па-другое, 
узімку там  традыцыйна 
ладзяцца   гонкі   на  лы- 
жах,   у  якіх  практычна 
заўсёды         удзельнічае  
А. Лукашэнка.   Ну  а  за- 
раз   буду  ведаць,  што  ў 
Раўбічах    жыве   амеры- 
канскі амбасадар. 
     Нашу  невялічкую  бе- 
ларускую  суполку ( 9 чалавек ) спадарыня  Сцюарт  сустрэла  ветліва,  з  кожным  павіталася  
асабіста.  І  за прыгожым абедзенным сталом распачалася нетаропкая гаворка  --  пра  жыццё, 
пра  вынікі  адбыўшыхся  выбараў  у  мясцовыя  Саветы  дэпутатаў,  пра тое, што нас хвалюе. 
Амбасадар усіх уважліва слухала, і было бачна, што сустрэча ёй падабаецца…  А абед, дарэчы, 
быў вельмі простым: добрае марачнае віно, суп, мяса з рысам і гароднінай, фруктовая салата, 
марожанае, -- усё сціпла, але смачна.   Наш народ пагаманіў, паабедаў, падняўся і пабег на вы- 
хад.  А я прапанавала ветлівай гаспадыні зрабіць сумесны фотаздымак на памяць, на што яна 
з  задавальненнем адгукнулася.  Развітваючыся,  я ўручыла ей падшывачку нашага “Брылеў- 
скага летапісу” --  каб ведала Амерыка пра Брылі... 
     А вось цікава:  ці коўзаецца ўзімку спадарыня амбасадар па раўбіцкай лыжні?  Абавязкова 
запытаю, калі сустрэнуся з ёй наступным разам.  
                                                                                                                                             Ала ЯЦКОВА.                            

Амбасадар Злучаных Штатаў Амерыкі ў Беларусі Карэн Сцюарт 
і дэпутат Брылеўскага сельскага Савета дэпутатаў Магілёўскага раёна  

Ала Яцкова. 

 цёплы веснавы дзень 17 сака- 
  віка    “чкалаўская”    сядзіба 

  прымала   жаночы   “дэсант” - 
прадстаўніц   Партыі  БНФ,   Гра- 
мадскага аб’яднання  “Пралеска” 
і   магілёўскага   аддзялення   гра- 
мадскага    аб’яднання   “Беларус- 
кая   асацыяцыя   ахвяр  палітыч- 
ных  рэпрэсій”.  Арганізавалі  сус- 
трэчу  Валянціна Свяцкая,  Свят- 
лана Канойка  і Надзея Салаўёва. 
А  да  легендарнага  “колаўскага” 
стала прыгарнуліся Наталля Мя- 
целіца,  Галіна ды Кацярына Кас- 
тусёвы,   Тамара  Маскалёва,  Ла- 
рыса Шукайла  і  Ала Яцкова. 
     Пачалася гаворка пра тое, што 
жанчына  ў  грамадстве павінна займаць больш значнае месца.  Мясцовыя  ўлады пачынаюць  
уважліва прыслухоўвацца  да  нашых прапаноў па розных пытаннях.   Калі спатрэбіцца,  будзе 
аказвацца якасная юрыдычная дапамога.  І наогул, узнікла стойкая тэндэнцыя да яднання дэ- 
макратычных жаночых плыняў.  
     І  над усім гэтым розгаласам панавалі сяброўства, прыязнасць і шчырасць.  Як гэта і павін- 
на быць сярод людзей, апантаных агульнымі памкненнямі. 

 сакавіка  намаганнямі  кіраўніка 
Магілёўскай  гарадской  арганіза- 
цыі  Таварыства  беларускай  мо-  

  вы імя Ф.Скарыны Алега Дзьячкова бы-  
  ла   арганізавана  святочная  вечарына,  
  прысвечаная сёлетнім  угодкам абвяш-   
  чэння 25 сакавіка1918 года незалежнай   
  Беларускай Народнай Рэспублікі. 
      Вялікі экскурс  у  мінулае зрабіў вядо- 
  мы магілёўскі гісторык Ігар Пушкін. Ён   
  распавёў  пра  падзеі  1917 - 1918 г. г.  на  
  Магілёўшчыне,  пра ўзнікненне тут дэ-    

  макратычнага  руху  і  пра выключную ролю ў гэтых складаных пра-   
  цэсах Міхаіла Сілуянавіча Кахановіча.  Гэты  шматгранны  чалавек   
  узначальваў Магілёўскі нацыянальны камітэт, які 12 ліпеня 1918 го- 
  да ініцыяваў ўсегарадскі сход,  дзе прадстаўнікі магілёўскай грамадс-   
  касці  падтрымалі  абвяшчэнне  незалежнасці Беларускай Народнай   
  Рэспублікі.  Дарэчы, за  гэту падтрымку органы Савецкай улады та-   
  ды ператварылі Магілёў з губернскага цэнтра ва ўездны…  
      Цёпла сустрэлі прысутныя выступленне праўнука М. С.Каханові-  

  ча  -  Дзмітрыя  Кахановіча, які жыве ў Магілёве. 
         У выкананні Ліліі Міхайлаўны Кузьменкі, Таццяны Барысік, Юліі Гарачанкавай і Кацярыны 
  Драздовай прагучалі мілагучныя вершы.   

Выступае 
Дзмітрый 
Кахановіч

Фотаздымак на памяць. 


